
					இப்பக்கம் மெய்ப்பு பார்க்கப்படவில்லை
வரலாற்றுச் சிறப்பு வாய்ந்த 1956 325
'அரசு அணி என்கிற வரிசையில் நான் சிக்கிக்கொள்வது என் வளர்ச்சிக்கு ஏற்றது அல்ல.
"என் மறுப்பை எவ்வளவு இதமாகக் கூறமுடியுமோ அவ்வளவு இதமாகத் தெரிவித்துவிடுங்கள்” என்பது அவருடைய உளந்திறந்த அரைமணி நேர உரையின் சுருக்கம் ஆகும்.
டாக்டர் மு. வ. வின் மறுப்பைப் பக்குவமாக, கல்வி அமைச்சர் இடம் கூறினேன்.
எங்களுக்கு ஏமாற்றமே. ஆனால், அது டாக்டருக்கு நல்லதாக அமைந்தது.
டாக்டர் சிதம்பரநாதன்-செட்டியார்
இவ் வேளை மற்றொரு புகழ்பெற்ற பேராசிரியர் நினைவுக்கு வருகிறார். டாக்டர் சிதம்பரநாதன் செட்டியார். அவரை மாணவப்
பருவத்தில் திரு. எஸ். எஸ். அருணகிரிநாதர் அறிமுகப்படுத்தி வைத்தார். -
நான் பொதுக்கல்வி இயக்குநராகப் பதவி உயர்வு பெற்றப்ோது, டாக்டர் செட்டியார், அண்ணாமலை பல்கலைக் கழகத்தில் தமிழ்ப் பேராசிரியராக விளங்கினார்.
மூத்த பேராசிரியர்களில் ஒருவராக இருந்தார். அப்போது ஆட்சிக்குழு உறுப்பினராக இருந்ததாக நினைவு. அவர் என்பால் அன்பும் நம்பிக்கையும் கொண்டிருந்தார். டாக்டர் செட்டியாருக்குத் தேர்தல் அவா எழுந்தது. பட்டதாரி ஆசிரியர் தொகுதியில் இருந்து, சென்னை சட்டமன்ற மேலவைக்குப் போட்டியிட விரும்பினார்.
என்னைத் தனியே கலந்தாலோசித்தார்.
'இரண்டைக் கவனித்துக் கொள்ளுங்கள். ஒன்று பல்கலைக் கழக ஒப்புதலைப் பெற்றுக்கொண்டு தேர்தலுக்கு நில்லுங்கள்: எதிர்பார்த்து நின்றுவிடாதீர்கள்.
“அடுத்தது இது, இரட்டை உறுப்பினர் தொகுதி. கோவை ஜி. ஆர். தாமோதரன் நிற்கிறார். வேறு சிலரும் நிற்கிறார்கள்.
“முடிந்தால், ஜி. ஆர். தாமோதரனோடு தேர்தல் உடன். படிக்கை செய்து கொள்ளுங்கள்.

		 இப்பக்கம் கடைசியாக 9 ஆகத்து 2018, 11:14 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

